
QORTI CIVILI
PRIM" AWLA

ONOR. IMHALLEF
JOSEPH R. MICALLEF

Seduta tas-26 ta' Novembru, 2013

Citazzjoni Numru. 195/2013

LONGBOW LIMITED (C-3666)
VS

IS-SEGRETARJU PERMANENTI FIL-MINISTERU
GHAR-RIZORSI U AFFARIJIET RURALLI, u b’degriet tal-
14 ta’ Mejju, 2013, beda jissejjah is-Segretarju
Permanenti fil-Ministeru ghall-1zvilupp Sostenibbli,
Ambjent u Tibdil fil-Klima; il-Ministru ghar-Rizorsi u
Affarijiet Rurali, u b’degriet tal-14 ta’ Mejju, 2013, beda
jissejjah il-Ministru ghall-Izvilupp Sostenibbli, Ambjent u
Tibdil fil-Klima; il-Kummissarju tat-Taxxa fuq il-Valur
Mizjud, u b’degriet tal-14 ta’ Mejju, 2013, beda jissejjan id-
Direttur Generali (Taxxa fuq il-Valur Mizjud) bhala
rapprezentant tal-Awtorita’ Kompetenti ghall-finijiet ta’ I-Att
Xl tal-2004 (Att dwa I-Eko-Kontribuzzjoni), ghal kull
interess li jista’ jkollu; u I-Ministru tal-Finanzi, Ekonomija u

Investiment, u b’degriet tal-14 ta’ Mejju, 2013, beda
jissejjah il-Ministru ghall-Finanzi, ghal kull interess i jista’
jkollu

[I-Qorti:

Rat ir-Rikors Mahluf imressaq fis-26 ta’ Frar, 2013, li bih u
ghar-ragunijiet hemm imsemmija, |-kumpannija attrici
talbet li din il-Qorti (a) ssib li d-decizjoni mehuda mill-
imharrkin, jew minn min minnhom, [li ¢¢ahhad lill-
kumpannija attrici  mill-hlas  tar-rifuzjoni ta’ eko-
kontribuzzjoni li hija hallset wara |i ssiehbet fi skema
approvata ta’ rkupru ta’ skart tal-ippakkjar hija wahda ultra
vires, u bla ebda effett fil-ligi; (b) tordna lill-imharrkin, jew
lii  min  minnhom, biex ihallsuha I-valur tal-eko-
kontribuzzjoni mhallsa w kif lilha dovuta taht I-iskema
msemmija Greenpak Waste Compliance Scheme; (¢)
issib li I-imharrkin, jew min minnhom, jahtu ghad-danni
mg@arrbin minnha minhabba r-rifjut li jawtorizzaw ir-rifuzjoni
tal-eko-kontribuzzjoni mhallsa minnha; (d) tillikwida, jekk
mehtieg billi tahtar perit ghal dan il-ghan, d-danni li hija
garrbet minhabba dak ir-rifjut; u (e) tikkundanna lill-
imharrkin, jew lil min minnhom, biex ihallsuha b’kumpens
iIs-somma ta’ danni hekk likwidata. Talbet ukoll I-ispejjez
u l-imghaxijiet legali;

Rat id-degriet taghha tal-5 ta’ Marzu, 2013, li bih ordnat
in-notifika lill-imharrkin u tat direttivi lill-kumpannija attrici
dwar it-tressiq tal-provi min-naha taghha;

Rat it-Twegiba Mahlufa mressga mill-imharrkin fis-26 ta’
Marzu, 2013, li biha lagghu ghall-azzjoni attri¢i billi, b’mod
preliminari, galu li la s-Segretarju Permanenti mharrek u
langas id-Direttur Generali mharrek ma huma |-
kontraditturi legittimi tal-azzjoni attri¢i, u jmisshom jinhelsu
milli jibgghu fil-kawza bi spejjez ghall-kumpannija attrici; li
I-azzjoni hija improponibbli “in kwantu I-azzjoni mertu tal-

kawza odjerna jirrispekkjaw (sic) dawk tal-kawza numru
195/20117; li l-azzjoni hija wahda vaga ghaliex ma
ssemmix taht liema sub-artikolu tal-artikolu 469A il-
kumpannija attri¢i fethet il-kawza taghha u lanqas ma
tidentifika d-dritt li fuqu hija msejsa; li I-kumpannija attrici
nagset li tfisser ghal liema rifjut hija gieghda tirreferi; fkull
kaz, jekk kemme-il darba I|-kumpannija attrici ssejjes I-
azzjoni taghha fuq id-decizjoni li basktijiet tal-plastika ma
jiddahhlux taht il-Legislazzjoni Sussidjarja 473.06",
decizjoni bhal dik ma tikkwalifikax bhala “eghmil
amministrattiv’ kif mahsuba fl-artikolu 469A tal-Kap 12; u
li, kull kaz, I-azzjoni attri¢i tressget wara z-zmien tas-sitt
xhur minn meta |-kumpannija attri¢i saret taf jew messha
saret taf bl-eghmil amministrattiv relattiv. Ressqu wkoll
eccezzjonijiet fil-mertu;

Rat id-degriet taghha tal-14 ta’ Mejju, 20132, i bih ordnat
il-bidliet fl-atti tal-kawza u kif ukoll ordnat lill-kumpannija
attri¢i biex tressaq nota spjegativa li tfisser b’dettal fuq
liema dispozizzjonijiet tal-ligi hija ssejjes |-azzjoni taghha u
b’hekk tindirizza t-tielet eccezzjoni (preliminari) tal-
imharrkin;

Rat in-Nota spjegattiva mressga mill-kumpannija attrici fit-
23 ta’ Mejju, 2013,

Rat in-Nota mressqa mis-Segretarju Parlamentari
mharrek fit-28 ta’ Gunju, 2013% bi twegiba ghal dik tal-
kumpannija attrici;

Rat il-verbal tas-smigh tal-1 ta’ Lulju, 2013°, li bih u fid-
dawl tan-Nota spjegativa mressga mill-kumpannija attrici u
kif ahjar imfisser fin-Nota ta’ twegiba taghhom ghaliha, |-
imharrkin irtiraw it-tielet, ir-raba’ u I-hames ecécezzjonijiet

! Ir-Regolamenti dwar I-Ghoti ta’ Rifuzjoni tal-Eko-Kontribuzzjoni (Avviz Legali 158/2011) tal-25.4.2011
2 Pagg. 160 — 1 tal-process

% Pagg. 162 — 6 tal-process

* Pagg. 168 — 171 tal-process

® Pag. 174 tal-process

(preliminari) taghhom, u zammew shah I-e¢¢ezzjonijiet |-
ohrajn;

Rat in-Nota ta’ Twegiba Ulterjuri mressga mill-kumpannija
attrici fis-7 ta’ Awwissu, 2013°:

Semghet it-trattazzjoni tal-avukati tal-partijiet dwar l-ewwel
u s-sitt e¢cezzjonijiet (preliminari) tal-imharrkin;

Rat |-atti tal-kawza;

Rat id-degriet taghha tal-31 ta’ Ottubru, 2013’, li bih halliet
il-kawza ghal-lum ghas-sentenza dwar I-imsemmija zewg
eccezzjonijiet preliminari;

Ikkunsidrat:

lli din hija azzjoni dwar stharrig gudizzjarju ta’ eghmil
amministrattiv. ll-kumpannija attri¢i (minn issa 'l quddiem
imsejha “Longbow”) gieghda tikkontesta d-decizjoni li ma
tinghatax rifuzjoni tal-flejjes li hija hallset bhala eko-
kontribuzzjoni, minkejja li hija hadet sehem fi skema
mfassal mill-Gvern ghal dawk li jirkupraw (jigbru lura) |-
iskart ta’ prodotti li fughom tithallas dik it-taxxa. Hija titlob
li [-imharrkin, jew min minnhom;

i ghal din l-azzjoni, |-imharrkin lagghu b’ghadd ta’
ecctezzjonijiet, fil-bicca I-kbira minnhom ta’ xejra
“‘preliminari”. Fost I-ohrajn, qalu [|i s-Segretarju
Permanenti u d-Direttur Generali mharrkin ma kenux il-
kontraditturi legittimi tal-azzjoni attrici skond [-artikolu
181B tal-Kapitolu 12 tal-Ligijiet ta’ Malta. Qalu wkoll i,
f'kull kaz, Longbow fethet il-kawza wara li kien ghalgilha z-

® Pagg. 176 — 8 tal-process
" Pag. 185 tal-process

zmien stabilit mil-ligi biex taghmel dan. Kien hemm
eccezzjonijiet preliminari ohrajn li I-imharrkin irrinunzjaw
ghalihom, u hemm ec¢¢ezzjonijiet fil-mertu li jmorru lil hinn
mill-interess ta’ din is-sentenza ;

llli, ghalhekk, din is-sentenza gieghda tqis u tinghata dwar
l-ewwel ec¢ezzjoni u s-sitt eccezzjonijiet preliminari;

[lli mill-fatti_rilevanti li johorgu mill-atti tal-kawza jirrizulta li
Longbow kienet ghamlet zmien tikkummerc¢ja billi ggib
boroz tal-plastika bijo-degradabbli fMalta. Wara li dahlet
fis-sehh il-ligi dwar I-Eko-Kontribuzzjoni®, fl-2007 Longbow
issiehbet fi skema ta’ riciklar u gbir lura ta’ skart bl-isem ta’
GreenPak Waste Scheme, li hu skema approvat taht I-
imsemmija ligi;

lIli Longbow tghid li hallset |-eko-kontribuzzjoni dwar il-
boroz tal-plastika li gabet f'Malta izda, bis-shubija taghha
fl-iskema fug imsemmi, stenniet |i tkun tista’ tgawdi mir-
rifuzjoni tal-hlasijiet maghmula dwar dik it-taxxa;

llli Longbow, flimkien ma’ intraprizi ohrajn li wkoll kienu
ssiehbu fi skema approvata ghall-irkupru ta’ skart, kienu
ghamlu zmien jishqu mal-awtoritajiet biex iniedu |-proc¢ess
mehtieg biex, bi gbil mal-legislazzjoni li ddahhlet fis-sehh,
ikunu jistghu jinhelsu mill-hlas tal-eko-kontribuzzjoni u, fil-
kaz ta’ dawk (bhal Longbow) li kienu diga’ hallsuha, i
jinghataw kreditu jew rifuzjoni taghha. F’Gunju tal-2010,
Longbow u ohrajn kienu ressqu protest qudizzjarju kontra
s-Segretarju Permanenti u I-Ministri mharrkin, u kontra s-
Segretarju Permanenti fil-Ministeru tal-Finanzi, Ekonomija
u Investimenti’. Kien tressaq ilment ukoll quddiem I-
Ombudsman li, min-naha tieghu ta I-fehma tieghu fi Frar
tal-2011*°. F’Dicembru ta’ dik I-istess sena, kien rega’ ta
decizjoni ohra bi kjarifika ta’ dik li nghatat qabel, fuq talba
maghmula ghal dan il-ghan f'Ottubru tal-2011";

8 L-Att X!l tal-2004 (Kap 473) li dahal fis-sehh fl-1 ta’ Settembru, 2004
° Dok “BEN21”, fpagg. 134 — 5 tal-process

0 Dok “LL3” fpagg. 26 sa 34 tal-process

1 Dok “LL4", fpagg. 35 — 6 tal-process

lli fGunju tal-2012%, Longbow baghtet titlob liz-zewg
Ministri mharrkin u lid-Direttur Generali mharrek biex
jaghtuha d-decizjoni taghhom dwar it-talba taghha biex
tinghata r-rifuzjoni tal-eko-kontribuzzjoni li kienet thallset
minnha. B'ittra mibghuta mill-Ministeru tal-Finanzi,
Ekonomija u Investiment fil-5 ta’ Lulju, 20123, intbaghtet
“acknowledgement” ta’ dik I-ittra;

Illi f Awwissu tal-2012'*d-Direttur Generali mharrek baghat
jgharraf lill-avukat ta’ Longbow li, fejn ghandu x’jagsam
mal-hlas tar-rifuzjonijiet mitluba, hu ma kellu I-ebda sehem
u li kien il-Ministru responsabbli mill-gbir tal-iskart li kien
moghti s-setgha li jiddecied:i;

llli fOttubru tal-2012™, Longbow baghtet ittra uffigjali lill-
Ministri mharrkin u lid-Direttur Generali mharrek biex
tinterpellahom jirrifondulha I-eko-kontribuzzjoni li kienet
hallset. B'ittra uffi¢jali tas-26 ta’ Novembru, 20121,
mibghuta lil Longbow, id-Direttur Generali mharrek tenna
li huwa ma kellu I-ebda setgha jew kompetenza jiddeciedi
dwar ir-rifuzjoni mitluba;

lIli b’ittra elettronika mibghuta mill-avukat tal-Ministru tar-
Rizorsi u Affarijiet Rurali fid-29 ta’ Novembru, 2012%, lill-
avukat ta’ Longbow, inghatat konferma li I-Ministru kien
gataghha i jillimita r-rifuzjoni tal-eko-kontribuzzjoni ghal
prodotti maghzula u li ma kienx gieghed jibdel id-decizjoni
tieghu li ma jaghtix ir-rifuzjoni lil Longbow dwar il-boroz
tal-plastika li importat fMalta. Din il-pozizzjoni tenniha
fittra ufficjali tal-20 ta’ Dicembru, 2012, mibghuta lil
Longbow;

2 Dokti “LL6" u “BEN27(i)” fpagg. 41 u 153 tal-process
¥ Dok BEN28”, fpag. 154 tal-process

“ Dok “VAT1”, fpag. 172 tal-process

* Dok “BEN29”, fpag. 155 tal-process

'® Dok “BEN30”, fpag. 156 tal-process

" Dok “BEN31”, f)pag. 157 tal-process

8 Dok “BEN32”, fpag. 159 tal-process

llli Longbow fethet din il-kawza fis-26 ta’ Frar, 2013;

i 1-Qorti sejra issa tghaddi biex taghmel il-
konsiderazzjonijiet legali dwar |-e¢¢ezzjonijiet taht ezami.
Kif inghad, hemm zewg eccezzjonijiet li hija gieghda
tintalab tistharreg: |-ewwel wahda hi li whud mill-imharrkin
jghidu li m’humiex il-kontraditturi legittimi tal-azzjoni attrici;
filwaqt li t-tieni wahda trid |i jinstab li Longbow fethet il-
kawza wara z-zmien moghti lilha mil-ligi. Dawn iz-zewg
eccezzjonijiet iridu jitgiesu fil-gafas tan-natura tal-azzjoni
attrici, jigifieri wahda ghal stharrig gudizzjarju ta’ eghmil
amministrativ;

llli dwar |-ewwel e¢cezzjoni preliminari, gieghed jinghad
i s-Segretarju Permanenti mharrek u d-Direttur Generali
mharrek ma jmisshomx tharrku minn Longbow fdin il-
kawza taghha. Huma jibnu din |-e¢¢ezzjoni taghhom fuq
dak li jipprovdi l-artikolu 181B tal-Kapitolu 12 tal-Ligijiet ta’
Malta;

llli jekk wiehed joqghod fuq id-dispozizzjonijiet tal-artikolu
181B tal-Kapitolu 12 tal-Ligijiet ta’ Malta, r-rapprezentanza
tal-Gvern fkawza tkun fil-kap tad-dipartiment |i jkun
inkarigat fil-materja in kwestjoni. Din il-kawza tal-lum
tirrigwarda decizjoni mehuda dwar jekk Longbow
jisthoqqilhiex titlob il-hlas lura ta’ eko-kontribuzzjoni
minnha mhallsa taht id-dispozizzjonijiet tal-Kapitolu 473
tal-Ligijiet ta’ Malta;

i [-Att XII tal-2004 jaghmilha c¢ara li s-setghat taht din il-
ligi huma mhollija fil-Ministru responsabbli ghall-
immaniggar tal-iskart li huwa |-imharrek Ministru ghar-
Rizorsi u Affarijiet Rurali (illum imsejjah Ministru ghall-
Izvilupp Sostenibbli, Ambjent u Tibdil fil-Klima)*®. Ta’ min
jghid li l-ebda wiehed miz-zewd ministri mharrkin ma
ssieheb mal-imharrkin Segretarju Permanenti u Direttur
Generali (Taxxa fuq il-Valur Mizjud) fl-e¢¢ezzjoni taht
ezami;

9 Art. 2 tal-Kap 473

i filwagt li, min-naha tieghu, d-Direttur Generali mharrek
ghamilha ¢ara sa minn zmien qabel ma nfethet din il-
kawza li huwa ma kellu I-ebda setgha jiddeciedi dwar it-
talba ta’ Longbow, ma jidhirx li ghamel l-istess haga s-
Segretarju Permanenti mharrek.  Fil-kaz tad-Direttur
Generali mharrek, dan ghamlu kemm b’ittra u kif ukoll
b’att gudizzjarju. Min-naha I-ohra, fil-korrispondenza i
ghaddiet bejn (l-avukati ta’) Longbow u (l-avukat ta’) I-
Ministeru, ma johrogx ¢ar hafna u dejjem jekk dak li kien
gieghed jinghad kienx il-fehma tal-Ministru responsabbili
jew tal-imharrek l-iehor Segretarju Permanenti fi hdan I-
istess Ministeru. 1l-Qorti ma ssib I-ebda diffikulta’ biex
tilga’ l-e¢cezzjoni fisem id-Direttur Generali mharrek,
ghaliex jidher li din il-pozizzjoni tieghu tirrispetta kemm
kliem il-ligi u kif ukoll in-natura partikolari tal-kawza tal-
lum. Madankollu, ma jistax jinghad I-istess fir-rigward tas-
Segretarju Permanenti mharrek, ghall-angas fdan |-
istadju bikri tal-kawza;

lIli ghalhekk, il-Qorti ssib li I-e¢cezzjoni hija tajba safejn
tolgot lid-Direttur Generali (Taxxa fuq il-Valur Mizjud) u
sejra tilgaghha, imma m’hijiex sejra tilgaghha safejn tolqot
lis-Segretarju Permanenti mharrek;

lIli ghal dak li jirrigwarda |-e¢cezzjoni preliminari li I-
azzjoni attrici ma nbdietx fiz-zmien moghti mil-ligi
jibda biex jinghad li, ghal dak Ii jirigwarda azzjoni ta’
stharrig gudizzjarju, il-ligi hija ¢ara hafna li tghid li z-zmien
imsemmi fl-artikolu 469A(3) tal-Kap 12 jghodd biss ghal
meta kawza ta’ stharrig gudizzjarju issir biex twaqga’
ghamil amministrattiv taht xi wahda mill-kawzali mahsuba
fl-artikolu 469A(1)(b). Dak iz-zmien ma jghoddx meta I-
kawza tkun mibnija fuq l-artikolu 469A(1)(a). Fil-kaz tal-
lum, Longbow ic¢c¢arat li l-azzjoni taghha tinbena fuq id-
dispozizzjonijiet tal-artikolu 469A(1)(b) u b’Zieda ma’ dan,
li din l-azzjoni tressget ghaliex I-imharrkin naqgsu i
jwegbuha fiz-zmien ta’ xahrejn minn meta ressqget it-talba
u ghalhekk hija azzjoni mibnija fuq “rifjut prezunt” kif
imfissra  fil-proviso  tat-tifsira  tal-kliem “eghmil
amministrattiv” fl-artikolu 469A(2) tal-istess Kodici;

llli I-imharrkin geghdin jghidu li Longbow nagset li tressaq
il-kawza fi zmien sitt xhur minn mindu setghet jew messha
mexxietha ’| quddiem, jigifieri minn dak inhar li ttiehdet id-
decizjoni li hi tilminta minnha;

llli huwa llum il-gurnata stabilit, li z-zmien ta’ sitt xhur
imsemmi fl-artikolu 469A(3) tal-Kap 12 huwa wiehed ta’
dekadenza®. Dan fifisser i tali terminu ma jigix interrott
jew sospiz bhalma jigri fil-kaz ta’ terminu ta’ preskrizzjoni.
Fi kliem iehor, I-atti gudizzjarji li normalment jitqiesu bhala
tajbin biex jinterrompu z-zmien preskrittiv, jew il-fatt li
jkunu ghaddejjin diskussjonijiet bejn il-partijiet wara i jkun
sar l-eghmil amministrattiv ma jservu xejn biex izommu I-
moghdija tas-sitt xhur li ssemmi I-ligi;

[lli I-ligi ma ssemmi xejn dwar il-mod i bih parti mgarrba
minn eghmil amministrativ issir taf b’dak |-eghmil li jkun.
[I-ligi ma tghidx li z-zmien jibda ghaddej minn meta |-parti
interessata tircievi taghrif formali jew uffic¢jali miktub dwar
id-decizjoni’*:  tghid biss li z-zmien ta’ sitt xhur jibda
jghaddi minn dak inhar li I-parti ssir taf jew messha ssir taf
b’dak I-eghmil, liema data tigi I-ewwel,

llli fil-kaz tal-lum, l-ewwel darba li Longbow inghadilha
formalment li I-Ministru ma kienx sejjer jilga’ t-talba taghha
kien fl-e-mail tad-29 ta’ Novembru, 2012. Min-naha
tieghu, [|-Ministru mharrek formalment tenna dik id-
decizjoni tieghu fl-ittra uffi¢jali tieghu tal-20 ta’ Dicembru,
2012. Minhabba li Longbow fethet il-kawza fi Frar tal-
2013, ma kien ikun hemm |-ebda dubju li bl-ebda tigbid
tal-isthajjil ma kienu lahqu ghaddew is-sitt xhur krucjali
minn dak inhar sa ma nfethet il-kawza;

lIli, madankollu, bhalma jidher li gara fdan il-kaz,
Longbow tghid li I-azzjoni ta’ stharri§ imressqa minnha
tissejjes fuq ir-rifjut li tintlaga’ t-talba taghha u li dak ir-rifjut
beda jitgies minn zmien xahrejn minn mindu hija ressqet

% Ara fost |-ohrajn, P.A. RCP 2.2.2000 fil-kawza fl-ismijiet Gerard Zammit vs Awtorita’ tal-Ippjanar
et (mhix pubblikata) ; P.A. RCP 5.4.2001 (in parte) fil-kawza fl-ismijiet David Crisp vs
Korporazzjoni Telemalta (mhix pubblikata) ; u App. Civ. 31.5.2002 fil-kawza fl-ismijiet Zamboni et
noe vs Direttur tal-Kuntratti et (Kollez. Vol : LXXXVL.ii.313)

# Ara P.A. GV 27.6.2003 fil-kawza fl-ismijiet Dennis Tanti vs Ministru ghall-Izvilupp Sodjali et

formalment mal-awtoritajiet — bl-ittra taghha tas-27 ta’
Gunju, 2012 — it-talba taghha ghar-rifuzjoni;

llli jrid jinghad li tant it-tifsira ta’ “eghmil amministrattiv”, il-
ligi tinkludi wkoll ir-rifjut ghal talba. Ir-rifjut ma jghoddx fih
biss i¢-¢ahda ta’ talba imma wkoll in-nugqas ta’ ghoti ta’
decizjoni sa ¢ertu zmien minn meta ssir talba (dak li aktar
il fuq din il-Qorti sejhitlu r-rifjut prezunt’). F’kaz bhal dan,
iz-zmien meta nuqqas ta’ decizjoni jitqies bhala rifjut jibda
jghaddi minn dak inhar li talba tigi notifikata lill-awtorita’ li
tkun, u jekk kemme-il darba din I-awtorita’ tonqos li taghti
decizjoni sa zmien xahrejn minn dik in-notifika,;

[lli fil-kaz tal-lum, jekk wiehed kellu jhaddem kliem il-ligi kif
ghadu kemm ftfisser, iz-zmien ta’ sitt xhur kellu jibda
ghaddej minn l-ahhar jiem ta’ Awwissu tal-2012 (xahrejn
fuq is-27 ta’ Gunju maghduda I-ftit jiem |i hadet I-ittra biex
tasal ghand l-awtoritajiet li lilhom kienet indirizzata);

llli, min-naha taghhom, I-imharrkin ressqu dokument — ittra
mahruga bid-data tas-17 ta’ Awwissu, 2012, li ntbaghtet
lill-avukat ta’ Longbow biex tghid li d-Direttur Generali ma
kienx fgaghda li jilga’ t-talba ta’ Longbow. Minn din I-ittra,
l-imharrkin jisiltu I-argument li z-zmien ta’ sitt xhur ghal
Longbow biex tressaq il-kawza bdew ghaddejjin minn dak
inhar, u ghalhekk meta fethet il-kawza fl-ahhar jiem ta’
Frar tal-2013, dak iz-zmien kien lahaq ghalaq;

[lli Longbow tgangal il-kwestjoni li dik I-ittra ma waslitx fl-
ufficéji tal-avukati taghha fiz-zmien li nkitbet u donnha
tressaq l-argument li dak id-dokument mhux awtentiku. Il-
Qorti, filwaqgt li tithasseb meta jitganqal dubju dwar I-
awtenti¢ita’ ta’ atti tal-amministrazzjoni pubblika, ma
jidhrilhiex li dik l-ittra hija tassew determinanti ghas-
soluzzjoni tal-kwestjoni jew hija ta’ fejda ghall-imharrkin
biex issostni |-e¢¢ezzjoni taghhom;

llli fl-ewwel lok, irid jinghad li dik I-ittra ntbaghtet mid-
Direttur Generali mharrek. Kulma tghid hu li hu, fdik il-
kwalita’, ma kellu |-ebda setgha li jiddeciedi dwar it-talba
ta’ Longbow. Imkien fdik I-ittra ma wiehed isib xi decizjoni
jew xi rifjut tat-talba. Fit-tieni lok, dik I-ittra titkellem biss

ghal min kitibha u mhux ghall-awtoritajiet I-ohrajn li lilhom
it-talba ta’ Longbow kienet intbaghtet. Fit-tielet lok,
ladarba b’din is-sentenza, din il-Qorti sabet li d-Direttur
Generali mharrek ma kienx kontradittur legittimu tal-
azzjoni attri¢i, qgajla jista’ jinghad |i dik I-ittra tieghu
tikkostitwixxi t-tehid ta’ decizjoni |li minnha Longbow
messha ntebhet li kien beda ghaddej iz-zmien biex tahseb
li tiftah il-kawza. Persuna |i ma hijiex il-ledittimu
kontradittur ta’ pretensjoni ta’ xihadd ma jistax jinghad li
kien fqaghda li jaghti decizjoni li messha ttiehdet u
setghet biss tittiehed minn haddiehor;

[lli I-Qorti fliet sewwa I-provi mressga u ssib li, fid-dawl tal-
konsiderazzjonijiet li ghadhom kemm saru, ma jidhirx li
Longbow nagset li tressaq il-kawza taghha fi zmien xieraq
u utli kif titlob il-ligi. Laghbet xi ftit man-nar ghaliex halliet
tassew ghall-ahhar, imma dan ma jfisser xejn jekk dak
inhar li fethet il-kawza kien ghadu ghaddej iz-zmien i
matulu setghet tagixxi;

lli ghalhekk il-Qorti tasal ghall-fehma i din |-e¢¢ezzjoni
mhijiex tajba u mhijiex sejra tilgaghha;

Ghal dawn ir-ragunijiet, il-Qorti gieghda taqgta’ u tiddeciedi
billi:

Tilga’ l-ewwel eccezzjoni preliminari safejn tolgot lill-
imharrek Direttur Generali (Taxxa dwar il-Valur Mizjud),
izda tichadha safejn tolqot lis-Segretarju Permanenti
mharrek, u ghalhekk tehles lid-Direttur Generali (Taxxa
dwar il-Valur Mizjud) milli jibga’ fil-kawza bi spejjez ghall-
kumpannija attrici;

Tichad is-sitt eccezzjoni preliminari billi m’hijiex
misthoqqa fil-fatt u fid-dritt, u ssib li l-azzjoni attrici
tressqet fiz-zmien moghti mil-ligi;

Tordna li s-smigh tal-kawza jitkompla bil-gbir tal-provi fil-
mertu; u

Tordna li l-imharrkin ihallsu |-ispejjez marbuta ma’ din
is-sentenza, hlief ghal dawk hawn fuq imsemmija fir-
rigward tal-ewwel e¢¢ezzjoni preliminari.

< Sentenza In Parte >

Pagna 12 minn 12
Qrati tal-Gustizzja



